
ЭКОЛОГИЯЛЫҚ БІЛІМ ЖӘНЕ ТӘРБИЕ БЕРУДЕ ОҚЫТУДЫҢ
 ЖАҢА ТЕХНОЛОГИЯЛАРЫН ҚОЛДАНУ

	Қазақстан Республикасының «Білім туралы» заңында «Білім беру жүйесінің басты міндеті-ұлттық және жалпы адамзаттық құндылықтар, ғылым мен практика жетістіктері негізінде жеке адамды қалыптастыруға және кәсіби шыңдауға бағытталған білім алу үшін қажетті жағдайлар жасау;... оқытудың жаңа технологияларын енгізу, білім беруді ақпараттандыру, халықаралық ғаламдық коммуникациялық желілерге шығу» деп білім беру жүйесін одан әрі дамыту міндеттері  көзделген[1].
Қазіргі білім беру саласындағы соңғы өзгерістерді дұрыс қабылдап, оқытудың бүгінгі таңдағы жаңа технологияларын меңгермейінше сауатты, жаңа заман талабына сай маман болу мүмкін емес. Осы орайда атақты ұлы педагог 
К. Ушинскийдің «Мұғалім- өзінің білімін үздіксіз көтеріп отырғанда ғана мұғалім, ал оқуды үзіп, ізденуді тоқтата салысымен оның мұғалімдігі де жойылады» деген пікірімен келіспеске болмайды[3].
Сол себепті оқыту үрдісінде инновациялық технологияларды қолдану  кеңінен енгізілуде.  Себебі әрбір студент білім алу стандартына сай деңгейге жету үшін оқытудың жаңа технологияларын қолдану қажет. Қазіргі кезде Білім беру саласының оқыту мен тәрбие беру үрдістерінде жаңа көзқарастар, жаңаша ойлау жүйелері қалыптасты. Білім беру саласында ұйымдастыруға, технологияларға,  бағдарламалар мен оқулықтарға енген жаңалықтар көптеп саналады. 
Оқытудың жаңа технологияларын оқыту үрдісінде қолдана білу үшін оқытушы инновациялық технологияны меңгеру мақсатында іс- әрекет жасағаны жөн. 
Бұл дәстүрлі емес жаңа технологияны қолданудың мәні мынада:
- Студенттердің танымдық белсенділігі, оқуға деген қызығушылығы артады.
- Студенттердің өз бетімен жұмыс істеуі, шығармашылық қабілеті дамиды.
- Өзін- өзі басқару қабілеттері жетіледі.
Білім беру саласында қолданылып жүрген көптеген жаңа технологиялар бар: модульдік оқыту технологиясы, деңгейлеп оқыту технологиясы, дамыта оқыту технологиясы және т.б.
Оқытудың осындай жаңа технологияларын оқу үрдісінде қолдана отырып мен өзін - өзі басқару технологиясын сабақ барысында қолданып  жүрмін. Онда студент оқытушы ролінде болып, сабақ барысында өз деңгейіне шамалас тақырыпта өзі жұмыс жасап, аудиториямен тығыз байланыста болады.
Шығыс даналығы былай дейді «Маған айтсаң ұмытып қаламын, көрсетсең есімде қалар. Істеуін көрсетіп берші, үйреніп аламын».
Жалпы менің оқытудағы өз проблемам «Экологиялық білім мен тәрбие беру пәнінде  оқытудың жаңа технологияларын пайдаланып, студенттердің өзін -өзі басқару  белсенділігін арттыру». Сондықтан да әрбір сабақта оқытудың түрлі тәсілдерін пайдалана отырып жеке тапсырмаларды көбірек пайдаланып,студенттің  ойлау қабілетін арттыру, пәнге деген ынтасын ояту, өздігінен жұмыс істеу  жолында еңбектенемін. 
 Осы орайда  алдағы сәуір айында өткізілген ағылшын тілі топтарында экологиялық білім және тәрбие беру пәнінен өткен ашық сабақ осының бір айғағы.
Мұндай жұмыстар студенттердің экологиялық санасын қалыптастыруда өздігінен әрекет етіп, әрі табиғатты қорғаудағы түсініктерін молайтады.
Бұл ашық сабақта студенттердің өздерін - өзі басқара отырып жеткен соңғы жетістіктері:
	-Студенттердің экологиялық білімі мен тәрбиелігінің қалыптасуы мен оқу іс- әрекеттеріндегі белсенділіктерін арттыруға, экологиялық материалдарды  тез меңгеруіне жәрдемдесті.
	-Студенттердің  табиғатқа деген сүйіспеншілігін және оның мінез құлық мәдениетінің өзіндік тұрғыдан қалыптасуына септігін тигізді.
Бұл технологияның бір ерекшелігі студент бір үлкен тарау немесе тақырып бойынша жүйелі білім алады. Онда ол өзін- өзі дамытады, бірін- бірі оқытады, білімді сапалы меңгереді, біреуден үйрену, біреуге үйрету арқылы логикалық ойлау, байланыстырып сөйлеу,жаттау, салыстыру, дәлелдеу, нақтылау, зерттеу дағдыларын өзіндік тұрғыдан қалыптастырады.
Өзін- өзі басқару технологиясының ерекшелігі жеке тұлғаны дамытуда, оқыту әдістері оның шығармашылық қабілетінің дамуына  зор әсер етеді. Әрбір студент оқу материалын шығармашылық деңгейде игере алады, яғни шығармашылық ойын дамыту негізінде оқуға, яғни өздігінен білім алуға үйренеді.  Сондықтан, ең алдымен студент даяр білімді оқытушының түсіндіруімен алатын дәстүрлі оқыту практикасынан бас тарту қажет.
Оқытудың жаңа технологиясында оқытушы студенттерге белсенді оқу қызметін ұйымдастыру формаларын мұқият ойлап, әзірлеуге тура келеді. Студенттердің өзін - өзі басқарулары пәнге деген қызығушылығынан туады. Өз білімін көтеру жекелеген студенттердің өз бетімен жұмыс істеу дағдысын дамытып, шығармашылық белсенділігін арттырады. Студенттердің әдеттегіше оқыту барысында алдымен білім алады, ал сонан соң оны қолдану ары қарай шығармашылыққа үйлеседі. 
Бұл технологиямен жұмыс бастағанда оқытушының ролі өзгереді, оқытушының орнын студент басқарып, өзіндік дербес танымдық қызметін ұйымдастырады.
Жаңа білім технологиясы  бірінші орынға студенттің алатын  білімін, білігі мен дағдысын  емес, оның тұлғасын, білім алу арқылы алға дамуын қойып отыр. 
Қазіргі кездегі қоғам талабына жауап беретін жеке тұлғаны қалыптастыру, өсіп келе жатқан ұрпақта белсенді өмірлік ұстаным тәрбиелеу қажеттілігіне байланысты оқыту үрдісінде оқытушы мен студенттің  өзара бірлесіп жұмыс істеуі  болып табылады. Студенке  танымдық әрекет субъектісінің ұстанымын қамтамасыз ету міндеті, оқытушының  басшылығымен студент  белсенді әрекеттен өзін-өзі басқару негізіндегі әрекетке көшу мен жағдайлар жасау міндеті тұрады.
Бұл міндеттің шешімі оқыту үрдісін жалпы қайта құру есебінен    табылады, былайша айтқанда, оқушылардың таным кезеңдерінің барлығында дербестік әрекетін ұйымдастыру арқылы және ең алдымен, жаңа материалды меңгеру кезеңінде табылады. Егер студенттер сабақта белсенді ой әрекетіне қосылса, күші жететін қиыншылықтарды жеңу қажеттілігі алдында тұрса, қорыту мен жалпылау жасауға, әртүрлі сұрақтарға жауаптарды өздігінен табуға ұмтылса, танымдық белсенділігін және дербестігін қалыптастыру мүмкін болады. Студенттер  белсенділгінен осындай сипатын көрсету үшін қажетті шарт болып өзін- өзі басқару  әрекеті  болып табылады. Ол ұзақ уақыт ішінде оқушылардың өзіндік жұмыстарының әртүрлі түрлерін орындаумен көбірек байланысты болады.
Танымдық қабілет пен шығармашылық ойлау процестері қысқа мерзімде қалыптаспайтындығы белгілі.  Студенттердің танымдық қажеттілігін қанағаттандыруға шығармашылык жұмыстар мен тапсырмалар игі әсерін тигізетіндіктен, бұл мәселе оқытудың алғашқы күнінен-ақ педагогикалық ұжымның назарында болуы тиіс. Яғни, өзін - өзі басқару  қабілетінің артуы үшін оқытушы мен студенттің  шығармашылық ізденулері өз-ара ұштасуы қажет.
Сондықтан экологиялық білім мен тәрбие беру пәнінде  оқыту үрдісін жетілдіру студенттердің  танымдық белсенділігі мен ізденімпаздығын, өзін- өзі басқару қабілетін арттыруға негізделген. Оқу–танымдық қызметі барысында оқушылар қажетті көлемдегі білімді игеріп қана қоймай, олардың танымдық қабілеті мен шығармашылық ойлауы да дамытылады.
Қазіргі кезде жалпы білім берудің мақсаты мен міндеттері, іс мазмұны, сабақ барысы едәуір өзгеріске ұшырап, жаңаша мәнге ие болды. Сондықтан әр бір пәнді өткізу барысында тақырыптарды жаңа сипатта,  жаңадан ұйымдастыру қажет деп ойлаймын. Осы тұрғыдан алғанда мен де өз сабақтарымда оқыту мен тәрбиелеудің әр түрлі тиімді формаларын іздестіріп қолданып отыруға тырысамын.  Сабақта күнделікті ұйымдастыру әдістері мен  тақырыпты түсіндіру әдістемелерінің  жаңа тәсілдерін күнделікті сабаққа қолданып отырамын.  Сондықтан да мына  жағдайларға көңіл бөлемін:
1. Сабақтың мазмұны ;
1. Оны өткізу тәсілдері мен әдістерін таңдау;
1. Сабақтың нәтижелілігі.
	Өз тәжірибемізге сүйене отырып студенттің білімін бағалаудағы несиелік оқыту жүйесінің  де енгізілуі  де біршама қиындықтарды жеңуге септігін тигізіп отыр. Себебі несиелік оқыту жүйесі студенттердің білім сапасын арттырып , өзін өзі басқаруға қажетті жағдайды туғызады. 
	Қорыта келгенде, жаңа технологиялардың қайсысы болса да оқытушы мен студент әрекетінің өзіндік жүйесі бола отырып, оқытуда жаңа мақсатқа, жаңа табысқа жетуге жағдай жасайды. 
	Жоғарғы оқу орнындағы оқу үрдісіне енгізілетін және қолданатын оқытудың инновациялық технологиялары студенттердің белсенділігін арттырады деп кәміл сенеміз. 

